
Benestar animal, instalacións 
e manexo: receita para un bo 
rendemento produtivo do rabaño

Presentamos os resultados dunha serie de estudos levados a cabo nos últimos 
anos, nos que foron avaliadas preto de duascentas granxas de vacún de leite da 
provincia de Lugo, co fin de analizar diferentes aspectos relacionados co grao 
de confort e benestar dos animais, un parámetro fundamental para a saúde das 
vacas, o que repercute directamente na rendibilidade das explotacións.

Uxía Yáñez Ramil, Sonia Verdes Gil, Juan J. Becerra González, Pedro J. García Herradón, Ana I. Peña Martínez, 
Luis A. Quintela Arias
Unidade de Reprodución e Obstetricia, Departamento de Patoloxía Animal, Facultade de Veterinaria (USC)

O concepto de benestar animal 
converteuse nas últimas déca-
das nun tópico enormemente 

complexo, no que conflúen aspectos 
moi variados, desde consideracións 
científicas ata reflexións culturais, éti-
co-relixiosas ou incluso opinións políti-
cas e económicas.

Do mesmo xeito, a industria tamén 
está a demandar un acrecentamento 
destas prácticas, co obxectivo de que 
os seus produtos consigan ser com-
petitivos no mercado. Non obstante, é 

preciso ter en conta que non son só os 
consumidores e as industrias os que se 
benefician, posto que un correcto man-
temento do benestar animal nas explo-
tacións debería implicar unha mellora 
na saúde e no comportamento dos ani-
mais, o que, á súa vez, aumenta a súa 
produtividade.

No que se refire ás explotacións gan-
deiras, a concienciación da sociedade 
sobre o estado no que os animais de 
produción viven nas granxas estase a 
converter nunha realidade. Exemplo 

disto é o incremento da demanda que 
os produtos con selo de garantía de be-
nestar animal están experimentando 
nos últimos anos, chegando a conver-
terse nun factor verdadeiramente in-
fluente no consumidor á hora de deci-
dir que incluír na súa cesta da compra. 
Son frecuentes as campañas publicita-
rias onde se menciona o benestar ani-
mal como un valor engadido, que ten 
un efecto atraente sobre o consumidor.

Así mesmo, hoxe en día, ninguén pon 
en dúbida que os animais con maior 
grao de confort son máis produtivos e 
presentan unha maior lonxevidade nas 
granxas.

Non obstante, neste punto xorde unha 
pregunta que non é doada de contestar: 
cal é o grao de benestar nas granxas de 
vacún de leite no noso ámbito?

Co obxectivo de dar unha respos-
ta, nos últimos anos leváronse a cabo 
unha serie de estudos, nos que se ava-
liaron 187 granxas de vacún de leite da 
provincia de Lugo, considerando dife-
rentes aspectos relacionados co grao 
de confort e benestar dos animais. Así, 
tivéronse en conta factores de deseño e 
mantemento das instalacións, e outros 
relacionados coas prácticas de mane-
xo. Para evitar a influencia do tipo de 
granxa e da raza, todas as instalacións 
incluídas nos estudos eran manexadas 

 UN CORRECTO MANTEMENTO DO BENESTAR ANIMAL NAS 
EXPLOTACIÓNS DEBERÍA IMPLICAR UNHA MELLORA NA SAÚDE E NO 
COMPORTAMENTO DOS ANIMAIS, O QUE, Á SÚA VEZ, AUMENTA A 
SÚA PRODUTIVIDADE

nun réxime de explotación libre e es-
taban integradas por animais de raza 
holstein.

Os resultados deste estudo demostra-
ron que a maioría das granxas presen-
tan un mantemento das instalacións e 
un manexo dos animais “aceptable”.

PRINCIPAIS FEBLEZAS NAS GRANXAS
Porén, no conxunto de granxas anali-
zadas constatáronse unha serie de de-
bilidades comúns á maior parte delas, 
entre as que podemos subliñar as que 
describimos a continuación.

Dimensións dos cubículos
É frecuente atopar erros de deseño na 
maioría das explotacións analizadas, 
incluso en granxas de recente cons-
trución (figura 1). Poderíase caer na 
tentación de pensar que deficiencias de 
poucos centímetros non afectarían en 
gran medida á rendibilidade da explo-
tación. Non obstante, nada máis lonxe 
da realidade. O deseño equivocado dos 
cubículos pode afectar notablemente 
ao tempo de descanso dos animais e ao 
grao de limpeza destes. Debido a este 
mal deseño, podemos encontrar que as 
vacas pasan menos tempo descansan-

do ou se poden deitar en lugares pouco 
adecuados como poden ser os corredo-
res. É ben sabido que, se as vacas están 
deitadas nos corredores, diminúe a súa 
hixiene, polo que podemos apreciar 
sucidade nas extremidades posteriores 
e na mama. Evidentemente, isto pode 
ser un factor que favoreza a aparición 
de mamites ou, simplemente, que con-
dicione a calidade hixiénica do leite 
producido, coas consecuencias que 
serán comentadas máis adiante neste 
artigo. 

Figura 1. Medidas recomendadas para cubículos en explotaciones de vacas holstein

Medidas recomendadas nos cubículos A: anchura (117-127 cm); B: lonxitude ata a almofada (178- 183 cm); C: altura da almofada (≤ 
15cm); D: lonxitude total do cubículo (>270 cm); E: altura da barra lateral na parte máis baixa (≤ 15cm); F: altura da barra lateral na parte 
máis alta (15-30 cm); G: altura ata a barra de retención do pescozo (117-127 cm); H: lonxitude ata a barra de retención (178-183 cm); I: 
espazo frontal libre (≥90cm); J: altura do bordo (≤ 15 cm)

1. Cubículos curtos e excesivamente anchos que 
favorecen que as vacas entren de lado ou do revés, 
ensuciando a cama

Hoxe en día, todos os estudos cien-
tíficos coinciden en que unha vaca 
debería permanecer deitada entre 12 
e 14 horas ao día (figura 2). Durante 
este tempo, favorécese a ruminación 
e a inxestión de materia seca, pero ta-
mén o fluxo sanguíneo cara á mama, 
fundamental para a produción do lei-
te. Ademais, non se debe esquecer que 
durante este tempo descansan as arti-
culacións e os pezuños, o que diminui-
rá a aparición de coxeiras.

Dimensións dos corredores laterais
Nun amplo número de explotacións en-
contramos que existen corredores late-
rais de dimensións reducidas que, en 
moitas ocasións, non permitían o paso 
de dúas vacas de forma simultánea (fi-
gura 3). O problema xorde cando intro-
ducimos na ecuación unha realidade 
presente en todo rabaño: a “xerarquía”. 
En calquera granxa é doado percibir a 
existencia dunha relación dominancia/
subordinación entre determinados ani-
mais. Ademais, as condutas agresivas 
entre estes individuos aumentan can-
do o espazo é reducido. A consecuencia 
disto, as vacas subordinadas poden sen-
tirse acosadas, o que pode condicionar o 
acceso a determinados recursos escasos 
(comedeiros, bebedoiros, cubículos, ce-
pillos de rascado etc.).

Deficiencias no chan
Neste estudo tamén se atoparon de-
fectos no piso das zonas de espera da 
sala de muxido ou incluso nos corredo-
res. Así, comprobouse que moi poucas 
granxas presentaban chans de goma 
ou tan sequera chans de cemento coa 
superficie raiada. Aínda que na zona 
do estudo o emprego deste tipo de su-
perficie foi moi escaso, está amplamen-
te documentado o emprego de chans 
de goma nas explotacións de vacún de 
leite. Neste senso, un grupo de investi-

Figura 2. Repartición adecuada (en horas) das actividades dunha vaca de leite ao longo dun día

gadores comprobaron que nos recintos 
nos que se empregaba este tipo de su-
perficie as vacas mostraban comporta-
mento de celo posparto de xeito máis 
precoz que as que se atopaban noutros 
tipos de superficies. Ademais, isto se tra-
ducía en que os animais empreñaban 
antes e presentaban menores intervalos 
entre partos. Tamén apreciaron que nas 
granxas que contaban con este tipo de 
piso se reducía o número de lesións me-
cánicas dos pezuños, e tamén atoparon 
notables beneficios no referente ao risco 
de esvarar, comprobando que as super-
ficies máis brandas (como pode ser o 
chan de goma), favorecen que o pezuño 
afonde na superficie e mellore o agarre 
e a marcha do animal.

Ausencia de protocolos de 
bioseguridade
É preciso ter en conta que a introdu-
ción de animais novos nunha granxa 
debe ser estudada polo miúdo e debe 
estar perfectamente planificada. Non 
podemos esquecer que os animais 
novos poden portar enfermidades, 
xa sexan procedentes da granxa de 
orixe ou adquiridas durante o trans-
porte. Por este motivo, é fundamen-
tal contar con plans de biosegurida-
de onde se teña en conta que non só 
é importante o tempo de corentena, 
senón tamén a necesidade de que 
exista unha separación física efecti-
va que evite a propagación dos pató-
xenos. Polo tanto, queremos destacar 
que para un correcto funcionamento 
da granxa é imprescindible a exis-
tencia dunha sala e duns períodos 
mínimos de corentena.

PRINCIPAIS FORTALEZAS
A pesar de atoparnos na maior parte 
das granxas coas debilidades mencio-
nadas, debemos subliñar que nas ex-
plotacións da provincia de Lugo tamén 

foron observadas notables fortalezas, 
que poderíamos resumir nas seguintes:

Adecuado mantemento das ca-
mas. Neste estudo máis do 75 % das 
explotacións gandeiras tiñan as camas 
secas e niveladas, e os cubículos eran 
limpados cunha frecuencia adecuada.

Correcta achega de alimentos e 
auga. Ademais, os comedeiros esta-
ban protexidos fronte á auga e os ani-
mais contaban cunha ampla dispoñi-
bilidade de comida durante todo o día. 
Tamén é de destacar o correcto man-
temento das instalacións, que favorece 
a hixiene das naves e dos animais.

Correcta densidade de animais. 
Finalmente, tamén observamos que 
a maior parte das granxas analizadas 
presentaban unha poboación adecua-
da que evitaba a existencia de aglome-
racións, e contaban con pediluvios. 
Ademais, os animais manifestaban 
poucos síntomas de estrés.

Chegados a este punto, todos somos 
conscientes de que as explotacións do 
noso ámbito teñen certas deficiencias 
relacionadas co confort e o benestar 
animal. Non obstante, a nivel prácti-
co, a pé de granxa, xorde unha nova 
pregunta: é realmente importante 
corrixir estas deficiencias? 

 HOXE EN DÍA, TODOS 
OS ESTUDOS CIENTÍFICOS 
COINCIDEN EN QUE UNHA VACA 
DEBERÍA PERMANECER DEITADA 
ENTRE 12 E 14 HORAS AO DÍA

Deitadas  

Muxindo

De pé nos corredores 

 Comendo

 De pé nos cubículos

Bebendo

Figura 3. Medidas recomendadas para os corredores en explotacións de gando holstein

Para intentar responder esta pregun-
ta o noso equipo de investigación dese-
ñou un experimento no que se intentou 
ver a influencia de todos eses factores 
sobre a capacidade produtiva e sobre a 
eficiencia reprodutiva dos animais.

Entre os parámetros avaliados, in-
cluíronse as medidas das zonas de 
descanso e circulación, o deseño e 
mantemento de comedeiros e bebe-
doiros, así como a ventilación das ins-
talacións. Ademais, tamén se valorou 
a condición corporal dos animais, o 
grao de hixiene destes, o estado de 
saúde, a presenza e a severidade de 
coxeiras e lesións nas bestras.

Á hora de avaliar o benestar ani-
mal das distintas explotacións, a cada 
granxa foille outorgada unha puntua-
ción de acordo a se cumprían ou non 
cos requisitos citados na literatura 
científica respecto aos parámetros 
mencionados no parágrafo anterior 
(táboa 1). Desta maneira, aquelas 
granxas que máis requirimentos cum-
prían obtiñan unha maior puntuación, 
mentres que aquelas cunhas insta-
lacións e manexos máis deficientes 
obtiñan unha puntuación máis baixa. 
Posteriormente, as explotacións foron 
ordenadas de maior a menor puntua-
ción e divididas en 5 grupos. Así, na 
análise estatística, comparouse o esta-
do dos animais e máis os parámetros 
produtivos e reprodutivos das granxas 
do grupo 1 (mellores granxas) cos dos 
grupos restantes e, especialmente, 
coas do grupo 5 (peores granxas). 

 O REALMENTE DESTACABLE 
É QUE UNHA ELEVADA 
INCIDENCIA DE VACAS CON 
COXEIRAS PROVOCARÁ QUE SE 
PRODUZA UNHA PEOR HIXIENE 
DAS VACAS E DAS CAMAS, XA 
QUE OS ANIMAIS COXOS TEÑEN 
A TENDENCIA DE PERMANECER 
MÁIS TEMPO DEITADOS

2. Cubículos de bo material, pero sen recheo suficiente, 
o que favorece rozamentos co bordo

Táboa 1. Comparación da porcentaxe de explotacións que compren co obxectivo fixado para 
cada parámetro, entre as mellores e peores granxas (en grosa, os parámetros con diferenzas 
estatisticamente significativas)

Área Parámetro Mellores (n=47) Peores (n=32)

Descanso

Ausencia de sobreocupación de cubículos 74,5 59,4
Presenza de sala de corentena 25,5 9,4
Presenza de sala de partos 80,9 50,0

Presenza de cama seca 91,5 40,6
Superficie de cama nivelada 89,4 59,4

Correcto mantemento de camas 93,6 56,2
Adecuado tipo de cama 68,1 31,2

Carbonato cálcico 74,5 34,4
Correcto ancho de cubículo 53,2 15,6

Correcta lonxitude cubículo ata almofada 27,7 21,9
Correcta altura almofada 25,5 40,6

Correcta lonxitude total cubículo 8,5 6,2
Correcta distancia á barra do pescozo 10,6 12,5

Correcta altura barra de pescozo 38,3 28,1
Correcta altura do bordo 27,7 12,5

Circulación

Correcto ancho dos corredores laterais 12,8 28,1
Correcto ancho do corredor de alimentación 66,0 6,2

Correcto corredor traseiro 76,6 21,9
Presenza de superficie raiada 93,6 25,0

Goma nos corredores 8,5 0,0
Ausencia de corredores cegos 63,8 28,1
Ausencia de chan esvaradío 95,7 34,4
Presenza de piso en grellas 95,7 28,1

Ausencia de fosa baixo a nave 100 56,2
Ausencia de esterco 97,9 65,6

Vacas

Ausencia de ectoparasitos 74,5 68,8
Ausencia de moscas 95,7 90,6

Ausencia de vacas con cornos 44,7 21,9
Presenza de vacas con cola 93,6 81,2

Distancia de retirada 95,7 81,2
Ausencia de estrés por un ben escaso 93,6 59,4

Ausencia de vacas amoreadas 93,6 71,9
Existencia de recorte de cascos preventivo 74,5 40,6

Existencia de pediluvio 95,7 53,1
Existencia de obxectos de benestar 48,9 81,2

Alimentación

Existencia de comedeiro liso e limpo 46,8 3,1
Correcta limpeza comedeiro 100,0 96,9

Dispoñibilidade de alimento continua 100,0 96,9
Existencia de comedeiro con sombra 78,7 50,0

Existencia de comedeiro cuberto 100,0 93,8
Correcta altura ao pé da vaca 53,2 25,0
Existencia de análises de auga 93,6 90,6

Correcta limpeza de bebedoiros 55,3 9,4
Adecuado tipo de bebedoiro 85,1 12,5

Adecuadas dimensións bebedeiro/vaca 74,5 59,4
Existencia bebedoiro na saída da sala de muxido 74,5 31,2

Correcto ancho trabadiza 85,1 65,6

Ventilación

Correcta orientación 31,9 31,2
Correcto movemento de aire na cara da vaca 91,5 78,1

Ausencia de condensación 97,9 53,1
Correcto illamento de teitos 25,5 0,0

Correcta altura da parede lateral 93,6 53,1
Existencia de apertura lateral 95,7 43,8

Existencia de malla 48,9 3,1
Correcta altura á cumieira 100,0 71,9

Existencia de sistemas ventilación forzada 25,5 9,4
Correcta humidade 100,0 71,9

Ausencia de arañeiras 97,9 37,5

SAT Dolaberri

Un dos aspectos considerados foi 
o da hixiene. Debemos recoñecer 
que se atoparon notables diferenzas 
entre granxas. Probablemente, isto 
estaba relacionado coa mellor cali-
dade das camas e co mellor mante-
mento e limpeza destas, observada 
nas granxas do grupo 1 (mellores 
granxas). É importante recordar 
que a limpeza dos corredores (e das 
restantes áreas da granxa) tamén 
contribúen a unha maior limpeza 
dos animais. Isto estará relacionado 
cunha menor incidencia de enfermi-
dades nos pezuños, debido a que a 
humidade e a sucidade poden oca-
sionar un amolecemento dos cascos 
e os animais serían máis propensos 
a desenvolver lesións e infeccións a 
ese nivel. O realmente destacable é 
que unha elevada incidencia de va-
cas con coxeiras provocará que se 
produza unha peor hixiene das va-
cas e das camas, xa que os animais 
coxos teñen a tendencia de perma-
necer máis tempo deitados.

O algoritmo complícase debido a que 
as vacas con hixiene deficiente están 
asociadas cunha elevada incidencia de 
infeccións mamarias, xa que os excre-
mentos e os restos que se atopan nas 
camas son a fonte principal de E. coli e 
de Streptococcus ambientais (S. uberis, 
S. dysgalactiae), enterococos etc.

Un feito a estudar á parte son as 
instalacións que contaban cun patio 
exterior. Estas granxas tiñan unha ele-
vada porcentaxe de vacas con hixiene 
deficiente; non obstante, o reconto de 
células somáticas nestas explotacións 
era menor. Aínda que non atopamos 
unha xustificación concluínte a este 
fenómeno, sospeitamos que a posible 
explicación podería estar asociada co 
tipo de sucidade que presentaban estes 
animais, máis relacionada coa presen-
za de terra e lama que cos excrementos 
(que son considerados a principal fonte 
de contaminación).

 ATOPAMOS IMPORTANTES 
DEFICIENCIAS ESTRUTURAIS 
NA MAIOR PARTE DAS 
EXPLOTACIÓNS, SOBRE 
TODO NO QUE RESPECTA ÁS 
DIMENSIÓNS DAS ÁREAS DE 
DESCANSO E NOS CORREDORES

3. Explotación con chan de slats, pouco adecuado para 
unha boa saúde podal

Outro aspecto importante é a pre-
senza de animais con coxeiras. Aquí 
tamén se atoparon notables diferen-
zas entre as mellores granxas e as de 
peores cualificacións. É moi probable 
que as estas diferenzas poidan ser 
atribuídas aos materiais empregados 
para as camas e o chan, pero tamén 
á existencia de prácticas de limpeza 
máis rigorosas, dimensións máis ade-
cuadas (tanto para as camas como 
para os corredores) e a existencia de 
prácticas para previr as enfermidades 
dos pezuños nas granxas con mellores 
cualificacións. Debe terse en conta que, 
para unha óptima saúde dos pezuños, 
as vacas deberían permanecer deita-
das aproximadamente 12 horas ao día 
para minimizar o estrés dos cascos. As 
adecuadas dimensións dos cubículos e 
a existencia dunhas camas secas, lim-
pas e confortables son factores esen-
ciais. Porén, non se pode esquecer que a 
superpoboación (a existencia de maior 
número de animais que de camas) ta-
mén está asociada cunha redución no 
tempo de descanso e un aumento do 
tempo de inactividade de animais nos 
corredores. Evidentemente os animais 
máis afectados pola superpoboación 
serán as vacas con problemas de mo-
bilidade e as xovencas, xa que serán as 
últimas en chegar aos cubículos.

Outro aspecto a ter en conta, relaciona-
do coas enfermidades podais, é o tipo e a 
limpeza do chan e as dimensións dos co-
rredores. Debe terse en conta que, nun-
ha granxa de estabulación libre, unha 
vaca camiña longas distancias para ter 
acceso aos comedeiros, bebedeiros, sala 
de muxido etc. O tipo de piso, así como 
seu estado de conservación e hixiene, 
van condicionar o confort, a capacidade 
abrasiva, o nivel de humidade e o grao 
de contaminación. No noso estudo, o 
74 % das granxas contaban con chan 
de cemento con algún tipo de raiado e 
só contadas explotacións tiñan chan de 
goma. Como xa se comentou anterior-
mente, os pisos de goma destacan por 
ser, aparentemente, os mellores para a 
saúde dos pezuños. Non obstante, non 
se pode esquecer que este tipo de chan 
provoca un escaso desgaste nos cascos, 
polo que pode haber problemas se non 
se recortan periodicamente.

Pola contra, os pisos de cemento ten-
den a ser máis esvaradíos (salvo que es-
tean raiados), pero son mais abrasivos. 
Ademais, os chans de listóns (pisos en 
grellas) poden desaliñarse, o que pode 
dificultar que as vacas teñan unha mar-
cha cómoda sobre eles. 

- Espuma muy activa en superficies sucias- Espuma muy activa en superficies sucias

- Efecto humectante y desengrasante óptimo- Efecto humectante y desengrasante óptimo

- Apto para ser usado en agricultura ecológica*- Apto para ser usado en agricultura ecológica*

▶ Disinfección conDisinfección conDisinfección con

- Eficacia probada en:- Eficacia probada en:
• Cryptosporidium parvumCryptosporidium parvum y ooquistes de coccidia al 2%Cryptosporidium parvum y ooquistes de coccidia al 2%Cryptosporidium parvum
• Virus, bacterias, micobacterias, hongos y levaduras al 1.5% Virus, bacterias, micobacterias, hongos y levaduras al 1.5%

- Eficaz en pediluvios en 1 min. y para vehículos en 5 min.- Eficaz en pediluvios en 1 min. y para vehículos en 5 min.

- Activo incluso en presencia de materia orgánica- Activo incluso en presencia de materia orgánica

- Eficacia duradera- Eficacia duradera

Debemos recordar que as vacas van 
permanecer menos tempo deitadas 
cando na granxa as camas sexan pouco 
confortables. Dende un punto de vista 
� siolóxico hai que ter en conta que du-
rante os períodos de descanso o � uxo 
sanguíneo cara á mama aumenta nun 
21,6 %, o que mellora notablemente a 
produción. Cando nos atopamos con 
estabulacións onde a densidade é supe-
rior ao 100 % das camas, os períodos 
de repouso van ser menores, o que leva 
consigo unha menor produción de leite.

Tamén apreciamos que, nalgun-
has instalacións, existían sistemas de 
ventilación pouco e� caces para dimi-
nuír o estrés por calor nos meses de 
verán. De todos é ben sabido que a 
calor, a partir dun certo punto, afecta 
aos comportamentos de alimentación, 
descanso e á ruminación e, ao � nal, á 
produción de leite. 

CONCLUSIÓNS
En de� nitiva, tras estudar polo miúdo 
os principais aspectos que poden afec-
tar ao grao de confort e benestar nun 
número importante de granxas de lei-
te, pódese concluír que existen nota-
bles diferenzas entre as mellores e as 
peores granxas, o que deixa un amplo 
marxe de mellora destas. 

Porén, encontramos importantes 
de� ciencias estruturais na maior par-
te das explotacións, sobre todo no que 
respecta ás dimensións das áreas de 
descanso e nos corredores. 

Tamén é moi preocupante a pouca 
atención prestada aos protocolos de 
bioseguridade, no referente á ausen-
cia de salas de corentena. 

Todas estas de� ciencias afectan non 
só ao confort dos animais, senón ta-
mén a rendibilidade das explotacións. 

Figura 5. Representación gráfi ca da porcentaxe de detección de celos e a produción diaria 
por vaca presente nas granxas de cada grupo

Polo tanto, é crítico ter en conta que 
o correcto deseño das instalacións de-
bería ser un aspecto fundamental, xa 
que vai estar directamente asociado 
coa saúde e coa produtividade dos 
animais e debería coidarse á hora de 
facer novas construcións ou reformar 
as xa existentes. 

Neste estudo observouse que nas 
granxas do grupo 1 (grupo das mello-
res granxas) existían diferentes prác-
ticas para previr as enfermidades nos 
pezuños (recortes de cascos, pediluvios 
etc.), o que podería explicar, polo me-
nos en parte, que se encontrase unha 
menor porcentaxe de vacas coxas que 
nas granxas dos grupos 4 e 5 (peores 
granxas).

Para � nalizar este apartado, é impor-
tante recordar que, como xa se comen-
tou anteriormente, as coxeiras provo-
can unha diminución da inxestión de 
materia seca, que se traduce nunha 
peor condición corporal, o que contri-
búe a que teñan un peor rendemento 
reprodutivo e unha menor produción 
de leite. Evidentemente, todo isto pro-
voca notables perdas económicas. Así, 
en 2017, un grupo de investigadores 
estimaron que os custos medios aso-
ciados a coxeiras en explotacións de 
vacún leiteiro serían de 160 € nas xo-
vencas primíparas e de 300 € nas vacas 
adultas (incluíndo perdas de produción, 
diminución da fertilidade e os custos de 
tratamentos).

No noso estudo a taxa de detección 
de celo e a produción de leite foron sig-
ni� cativamente mellores nas granxas 
mellores (grupo 1) que nas granxas dos 
grupos 4 e 5 (� gura 5). Isto podería es-
tar relacionado coa maior incidencia 
de problemas podais nas granxas peor 
cuali� cadas. Evidentemente, as vacas 
coxas padecen distintos graos de dor e 
teñen unha mobilidade máis restrinxi-
da que os animais sans. Isto afectaría a 
inxestión de alimento e á posibilidade 
de poder observar os signos de celo.

Outro parámetro considerado no en-
saio foi o nivel de confort que proporcio-
naban as distintas granxas aos animais. 

 O CORRECTO DESEÑO DAS 
INSTALACIÓNS DEBERÍA SER UN 
ASPECTO FUNDAMENTAL, XA 
QUE VAI ESTAR DIRECTAMENTE 
ASOCIADO COA SAÚDE E COA 
PRODUTIVIDADE DOS ANIMAIS

